UPDATE Priests 7
Għeżież ħuti fis-saċerdozju,

Ninsabu ftit jiem biss qabel it-tluq tagħna lejn l-Awstralja. Il-grupp ta` żgħażagħ li ser jakkumpanjaw lill-Arċisqof waqt din l-esperjenza tal-World Youth Day huwa grupp rappreżentattiv ta` numru sew ta` għaqdiet. Hija ta` sodisfazzzjon kbir għall-Kummissjoni li dawn iż-żgħażagħ nistgħu ngħidu li huma mħejjijin sew għal din l-esperjenza u nittamaw li niġu lura imħeġġin sabiex ngħaddu lill-oħrajn l-entużjasmu li nimtlew bih f’Sydney. Hawn Malta iż-żgħażagħ ser jingħaqdu magħna matul il-lejl bejn it-19 u l-20 ta` Lulju u ser jagħmlu kollegament ma` Sydney. Dawn qed jiġu koordinati miż-ŻAK, PLYG ta` Ħal-Qormi u Navitas tan-Naxxar. Fittxu l-informazzjoni fuq il-website tal-KDŻ (www.kdz.org.mt) u organizzaw liż-żgħażagħ tagħkom sabiex jieħdu sehem sħiħ f’din l-attivita`. Nhar it-Tnejn 7 ta` Lulju ser jitlaqqgħu id-diriġenti u l-leaders għand l-MSSP (dettalji hawn taħt). Ħudu sehem, fittxu li ningħaqdu għal dawn l-okkażjonijiet. Iż-żgħażagħ hekk iridu! Nagħtuhom xhieda ta` Knisja waħda, magħquda u ferħana.
Sliem,

Fr. Savio.

F’dan l-UPDATE tistgħu issibu :

1. WYD 08
2. AwakeningAsaph 
3. Laqgħa għall-Operaturi Pastorali
4. Pay it Forward
5. Weekend live-in għall-Operaturi Pastorali

1. WYD 08
Nhar is-Sibt li ġej hu l-jum li fih grupp ta’ żgħażagħ Maltin, flimkien ma’ Mons. Arċisqof, sejrin jitilqu lejn l-Awstralja.  Din l-esperjenza  ser iddum  sat-30 ta’ Lulju.  Il-programm hu wieħed mimli ħafna.  Matul l-ewwel ġimgħa  il-pellegrini ser ikunu qegħdin Melbourne fejn hemm ser ikun hemm attivitajiet imħejjija mill-emigranti Maltin kif ukoll ħafna attivitajiet għal dawk iż-żgħażagħ li ser ikunu qed jagħmlu l-hekk  imsejħa “Days in the Diocese” ġewwa Melbourne.
It-tieni ġimgħa, ser tkun il-Ġimgħa propja li fiha ser isiru l-attivitajiet prinċipali tal-Jum  Dinji taż-Żgħażagħ.  Fost dawn l-attivitajiet hemm il-youth festiveals, il-Via Sagra – li fiha ser jipparteċipa wkoll is-seminarista Robert Galea – il-velja mal-Papa u l-quddies prinċipali tal-Jum Dinji taż-żgħażagħ.

It-tielet u l-aħħar ġimgħa ser tkun imbagħad ġimgħa ta’ mistrieħ fejn l-emigranti Maltin ħejjew għall-kontinġent Malti numru ta’ ġiti u mawriet  f’diversi postijiet interessanti f’Sydney.

Inħeġġukom ħafna biex jekk tixtiequ tkunu infurmati dwar dak li qed jiġri  tidħlu f’dawn is-siti:

www.wyd08kdz.blogspot.com (għall-dak li ser ikun għaddej minnu l-kontinġent Malti)

www.wyd2008.org (għal informazzjoni ġenerali fuq il-WYD)

www.did08.org (għal informazzjoni fuq id-Days in the Diocese)

++++++++++++++++++++++++++++++++++++++++++++++++++

2.  AwakeningAsaph
Nhar il-Ġimgħa 27 ta’ Ġunju sar il-launch tal-wisq mistenni compilation AwakeningAsaph.  Dan sar fil-bitħa ta’  l-Oratorju Salesjan, tas-Sliema.  Din il-compilation intlaqgħet tajjeb ħafna minn kulħadd kemm għall-preżentazzjoni kif ukoll għall-artwork modern tiegħu.  Id-diski li jinsabu fil-compilation huma dawn:
01 Triq is-Salvazzjoni [Footprints]

02 Nissieħbu Fih [SDC]

03 When The Spirit Calls [His Project]

04 Bħalma Ħabbejtkom Jien [Salesia River of Worship]

05 Żgħażagħ Fl-Ispirtu [Cornerstone]

06 Dawl Żogħżiti [Comunio]

07 Hu Magħna Llum [Quicksand]

08 Pour Down [EFG]

09 Imħabba Bis-Sens [D-Xtremes]
10 Qawwa Mdawwla [Footprints]

11 Meta Jaqa’ d-Dlam [FYC Crossbows]

12 Awakening [AwakeningAsaph Theme Song]

Bħalissa din il-compilation tinsab  għall-bejgħ minn diversi ħwienet lokali fosthom il-Librerija Preca (Blata l-Bajda), il-Qarrej Nisrani (B’Kara) u Emmaus (B’Kara u Sliema).  Għal ordnijiet ta’  diversi CDs f’daqqa wieħed jista’ wkoll iċempel l-uffiċju tal-KDŻ fuq 21484506 jew jibgħat email fuq info@kdz.org.mt.  Għal aktar informazzjoni fuq dan il-proġett u biex tisimgħu clips tad-diski li jinsabu fil-compilation tistgħu iżżuru is-sit elettroiku : www.awakeningasaph.org.

+++++++++++++++++++++++++++++++++++++++++++
3.  Laqgħa għall-Operaturi Pastorali
esperjenza ta’ qawwa
esperjenza ta’ xhieda
esperjenza ta’ fidi
stedina ghall-dawk li jaħdmu maż-żgħażagħ

“Intom ikollkom il-qawwa, meta jiġi l-Ispirtu s-Santu fuqkom, u tkunu xhud tiegħi”. (Atti 1:8).  

Qiegħda tkun maħsuba esperjenza għall-operaturi pastorali u youth leaders fuq it-tliet temi għall-katekeżi tal-World Youth Day 2008 – ġranet ta’ esperjenzi fuq temi magħżulin mill-Papa Benedittu XVI (irreferi www.wyd2008.org). Din l-inizjattiva qiegħda issir  b’kollaborazzjoni sħiħa mas-Soċjeta` Missjunarja ta’ San Pawl (MSSP), mas-Soċjeta tad-Duttrina Nisranija (sdc), u l-Catholic Charismatic Renewal (CCR). 

Data:
It-Tnejn, 7 ta’ Lulju 2008

Hin:
19.00

Post:
Dar G. Depiro, Triq il-Bir, Santa Venera 



(mappa mehmuża )

Din l-esperjenza ser tkun strutturata biex tinkludi 
· esperjenza ta’ għarfien aktar profond fuq it-temi, 
· esperjenza ta’ metodu li jista’ juża’ l-operatur pastorali maż-żgħażagħ u 
· esperjenza ta’ Knisja f’komunita` f’mument ta’ talb flimkien. 
Din l-esperjenza għandha l-iskop illi sservi ta’ riżorsa għall-użu ta’ l-operaturi pastorali.
 

Wara din il-laqgħa tagħna flimkien ser ikun hemm esperjenza ta’ fellowship fil-ġnien f’Dar G. Depiro. 

Intom mistiedna tirregistraw il-parteċipazzjoni tagħkom għal din l-esperjenza flimkien. Navżaw illi n-numru ta’ parteċipanti f’dan ir-resource seminar huwa limitat u għaldaqstant nitolbu l-koperazzjoni tagħkom sabiex tirreġistraw sa l-aħħar ta’ Ġunju. Din ir-reġistrazzjoni tista’ ssir billi tibagħtu email fuq info@kdz.org.mt jew iċċemplu 21484506.

+++++++++++++++++++++++++++++++++++++++++++
4.  Pay it Forward
Il-preparazzjoni għaċ-ċelebrazzjonijiet tal-Jum Dinji taż-żgħażagħ qeħdin fil-qofol tagħhom meta ħmistax-il ġurnata ’l bogħod minn dan l-avveniment iż-żgħażagħ miż-żgħażagħ Azzjoni Kattolika (ŻAK) Malta u l-Pastoral & Liturgical Youth group (P.L.Y.G.) qegħdin jaħdmu flimkien biex ikunu jistgħu jiċċelebraw dan l-avveniment ġewwa pajjiżna. 

Fil-fatt bejn il-lejl ta’ bejn id-19 u l-20 ta Lulju li ġej, iż-żgħażagħ kollha ta’ Malta u Għawdex huma mistiedna jingħaqdu maż-żgħażagħ ta’ dawn il-gruppi f’Kennedy Grove, il-Qawra biex b’hekk huma wkoll iduqu mill-istess esperjenza li l-Knisja Kattolika qiegħda toffri liż-żgħażagħ minn madwar id-dinja kollha. Għal din l-attività ser ikun hemm diversi inizjattivi li matulhom iż-żgħażagħ stess ser ikunu qegħdin joħolqu ambjent ta’ sinergija fost dawk miġbura. Fil-fatt it-tema magħżula lokalment għal din l-attivita hija ‘PAY IT FORWARD’ bl-iskop li jitwassal il-messaġġ li l-ġid li nirċievu matul ħajjitna tajjeb li naqsmuh mal-persuni ta’ madwarna.

Il-Programm ta’ matul il-lejl ta 19 u 20 ta’ Lulju jinkludi:
8.30-9.00pm: 
Ftuh uffiċjali taċ-ċelebrazzjoni tal-‘Pay it Forward’.

9pm:

Kunċert minn bands lokali u talent show fuq il-Palk Prinċipali

9pm:

Ikun hemm stands differenti fejn iż-żgħażagħ jistgħu jieħdu esperjenzi varji relatati ma’ temi magħżula għall-okkażjoni.  Fost dawn l-istands iż-żgħażagħ ser ikollhom  iċ-ċans li jipparteċipaw f’workshops differenti bl-iskop li jitwassal il-messaġġ relatat ma’ din l-attivita`.

11.55pm:
Countdown għall-ġurnata tal-Jum Dinji taż-Żgħażagħ

1.00am:
Quddiesa li matulha ser ikun hemm ukoll kollegament mal-quddiesa li l-Papa Benedittu XVI ser ikun qiegħed jiċċelebra f’Sydney.
Għal aktar informazzjoni tistgħu tibagħtu email fuq payitforwardmalta@gmail.com jew inkella ċċemplu fuq 79279666.
+++++++++++++++++++++++++++++++++++++++++++
5.  Weekend live-in għall-Operaturi Pastorali

L-Isfida ta’ l-Impenn fil-ħidma ma’ l-adolexxenti u żgħażagħ

Wara s-suċċess li kellhom is-sena l-oħra ta’ weekend ta’ formazzjoni għall-Operatuuri Pastorali li jaħdmu ma’ l-adolexxenti u żgħażagħ, din is-sena qed nistednukom għal weekend ieħor flimkien.  Għalhekk, f’isem il-KDŻ u f’kollaborazzjoni mas-Segretarjat għall-Katekeżi, se jiġi organizzat weekend ta’ formazzjoni bit-tema attwali: L-isfida ta’ l-impenn.

Data:  29-31 ta’ Awissu 2008

Post:   Mount St. Joseph Retreat Home

Ħin:    Ġimgħa 6.30pm (niltaqgħu fil-foyer)

Dettalji għall-Parteċipazzjoni

Single rooms:  25 post biss.  Pero` min jixtireq li jkunu tnejn fl-istess  kamra jinfurana fl-applikazzjoni ta’ hawn taħt.

Qed noffru l-possibilita` wkoll li wieħed/waħda tista’ tattendi s-sessjoijiet tal-Ġimgħa is-Sibt jew il-Ħadd biss.

Il-persuni li jixtiequ jattendu jrid ikunu minn 18 ‘il sena ‘l fuq.
Flimkien ma’ l-applikazzjoni jitħallas deposit ta’ € 10 fuq kull persuna li tattendi.

F’każ ta’ kanċellazzjoni u ma tinstabx persuna oħra, dan id-depositu jinżamm bħala cancellation fee.

Iċ-ċekkijiet jiġu ndirizzati lill-KDŻ u jintbagħtu flimkien ma’ l-applikazzjoni ta’ hawn taħt:  KDŻ:  492/3 Triq il-Kbira San Ġużepp, Sta. Venera, SVR 1014.

Data ta’ l-għeluq: 15 ta’ Awissu, 2008-07-02

-------------------------------------------

Formula ta’ l-Applikazzjoni
Isem ta’ l-Għaqda/parroċċa _____________________________________________________

Isem u Kunjom ______________________________________________________________

Indirizz: _____________________________________ Kodiċi Postali: __________________

Tel: ________________ Mob: ____________ Single Room ________ jew Double ________

Firma ta’ l-Applikant: ___________________

Immarka (X) fejn ser tattendi:

Prezz: 
Weekend sħiħ: €30 ________ (prezz sussidjat)

Ġimgħa biss: €7 __________

Sibt ġurnata kollha: €20 ______

Il-Ħadd nofs-ta’ nhar: €15 ____

+++++++++++++++++++++++++++++++++++++++++++++++
“I remember the words that St Ignatius of Antioch wrote to the Christians of Ephesus: "Your excellent presbyters, who are a credit to God, are as suited to the Bishop as strings to a harp. So in your harmony of mind and heart the song you sing is Jesus Christ". And the holy Bishop added: "Every one of you should form a choir, so that, in harmony of sound through harmony of hearts, and in unity taking the note from God, you may sing with one voice through Jesus Christ to the Father. If you do this, he will listen to you" (Letter to the Ephesians, 4). Persevere, dear priests, in seeking this unity of intention and reciprocal help, so that fraternal charity and unity in pastoral work are an example and incentive for your communities.”
- Pope Benedict XVI, Address of his Holiness Benedict XVI to priests, deacons and seminarians of the archdiocese of Brindisi

